Оқу-тәрбие процесінде қиын жасөспірімдерді тәрбиелеу жолдарын жүйелеу
(Педагогикалық кеңестен)

Баяндамашы: ДТЖО Шулбаева Қаламқас Байдуллаевна.
      Ұрпақ тәрбиесі қай заманның, қай қоғамның болсын көкейкесті мәселелері болып келгендігі дәлелдеуді қажет етпейді. Қоғамды алаңдатып отырған маңызды мәселелердің бірі – тәрбиесі қиын балалардың санының көбеюі.  Ғылыми деректерге қарағанда, тәрбиесі қиын балаларда байқалатын белгілер: біріншіден, анамальды қажеттілік, екіншіден, тұрақты жаман қасиеттердің жиынтығы, үшіншіден,ата-аналар- мен немесе мұғалімдермен тұрақты егесу жағдайлары, төртіншіден, басқа адамның көмегінсіз өзін-өзі түзетуге қабілетсіздігі.

      ҚР-ның 2004 жылғы шілде айында қабылданған « Кәмелетке жасы толмағандар арасында заң бұзушылықтың алдын алу және балалар арасында қаңғыбастықты болдырмау» заңындағы мемлекеттік саясаттың мақсаты:

-кәмелетке жасы толмағандардың құқықтық санасын және мәдениетін қалыптастыру жөніндегі мақсатты жұмысты қамтамасыз ету;

-кәмелетке жасы толмағандармен жеке профилактикалық жұмыс жургізу үшін құқықтық негіздерді қалыптастыру;

-кәмелетке жасы толмағандар ата-аналарымен және басқа да заңды өкілдерімен өзара қарым-қатынас жасау;

-балаларды оқыту , тәрбиелеу, емдеу, спорт және өзге де мекемелермен тиісті дәрежеде жұмыс істеуін қамтамасыз ету;

-кәмелетке жасы толмағандардың құқықтары мен заңды мүдделерін бұзғаны үшін жауапкершілікті белгілеу;

-балалардың дене бітімі, зияткерлік, рухани және имандылық дамуына, оларды патриоттыққа, азаматтыққа және бейбітшілік сүйгіштікке тәрбиелеуге ықпал етуден тұрады. 

     Осы заңның негізінде мектебімізде 2006-2011жылға арналған Кешенді тәрбие бағдарламасы жасалып, оқушылар арасындағы жағымсыз қылықтарды жеңуге мүмкіндік беретін балалардың қараусыз қалу мен қаңғырудың алдын алу жүйесін жетілдіру міндеті қойылған болатын. 

     Ал, енді 2007 жылғы қыркүйек айындағы есеп бойынша қала мектептері арасындағы оқушылар тарапынан жасалған тәртіпбұзушылық есебі бойынша Павлодар қаласы мектептері арасында 2006 жылы 150, 2007 жылы 121 тәртіпбұзушылыққа  жол берілген. 2006 жылғыға қарағанда тәртіпбұзушылықтың саны 29-ға азайған. Соның ішінде 20 мектепте  тәртіпбұзушылық саны кемейсе, ал 16 мектепте, соның ішінде біздің №19 мектепте  керісінше өскендігін атап өтуіміз керек.

№1 кесте.
	мектеп
	2005
	2006
	2007

	№19
	4
	6
	7


Тәртіпбұзушылықтың осындай дәрежеде өсуіне себеп болған жайттарды анықтаудан алдын, соңғы жылдары мектептерде «тәртібі қиын балалар» деген терминнің мықтап қалыптасуына мән беріп қарасақ.
   «Қиын бала» дегеніміз қандай бала? Қалай танып, білуге болады?
    Белгілі психолог ғалым К.К.Платонов жеке адамның психологиялық болмысын төрт салаға бөледі:

1.Баланың темпераменті және жыныстық ерекшеліктері мен жас ерекшелігі (физиологиялық ерекшеліктер);

2.Жеке адамның дамып қалыптасуына негіз болатын психологиялық құбылыстар (түйсік, елес, ой, сезім, тілек, қабілет, қызығушылық, мінез, әдет- биологиялық ерекшеліктер.

3.Баланың күнделікті өмір тіршілігі, білімі, әдет-дағдысы, икемділігі;

4.Ұстанған бағыттары мен адамгершілігі.

Соңғы екі саланы мектеп қабырғасында тығыз ұштастыра отырып, қиын баланы айқындаудың төрт тармағын қарастыру қажет.

1. Оқушының қоршаған ортамен қарым-қатынасы: *оқуға; *еңбекке; *қоғамдық пайдалы істерге; *сыныптас достарымен; *отбасы, туыстарымен  қарым-қатынасы.

2. Оқушының: * ішкі дүниесі,  *сезімі, талғамы, *ақыл-ой парасаты,

 *мұң-мұқтажы, өзіндік ерекшелігі.

3. Оқушы өзінің  жағымсыз( теріс) қылықтарына есеп бере ме? Өзін-өзі тәрбиелеуге күші жете ме?

4. Оқушының денсаулығын зерттеу (бала жүйкесіндегі олқылықтардың шығу себептері)

 Осыдан қорытындылай келе, «Қиын бала»дегеніміз көбіне сабақ үлгерімі нашар, тәртіп бұзатын, елімізде жалпыға ортақ қалыптасқан мінез құлық деңгейінен ауытқыған  жасөспірімдер.

      Ал, енді осы «қиын балалардың» №19 орта мектептегі деңгейі қандай дәрежеде екенін мына кестелердын көруімізге болады.
№2 кесте. №19  мектеп бойынша тәртібі алаңдататын оқушылар.2007-2008 оқу жылы
	№
	сыныптар
	Оқушы саны
	№ 
	Сыныптар 
	Оқушы саны

	1
	1
	2
	6
	7
	9

	2
	3
	1
	7
	8
	9

	3
	4
	2
	8
	9
	12

	4
	5
	6
	9
	10
	2

	5
	6
	11
	10
	11
	3

	
	Барлығы 58 оқушы


Жоғарыдағы көрсеткішті паралелдер бойынша жинақтасақ

-1-4 сыныптарда – 4 оқушы ;

-5-8 сыныптарда –49 оқушы;

-9-10 сыныптарда –5 оқушы. 
№3 кесте. МІЕ және КЖТБ-нде тұратын оқушылар тізімі
	№
	Сынып

тар
	Оқушы саны
	Оқушының аты-жөні

	1
	8 сын.
	7
	Татаев Дулат, Данат;  Бари Н.,  Болат А.,  Бегимов С., Совет Т.,  Жүнісов М. 

	2
	9 сын.
	8
	Абжанов А., Ахтанбиев Е., Сыздыкова Б., Тыштыкова Д.,

Шалабаев И., Исемберлинова А., Айдарханов А., 

Шахманов А.

	3
	10 сын.
	1
	Сембаев Ерлан.

	4
	11 сын.
	1
	Маханова Зарина.



     Осы есеп бойынша көрініп тұрғандай, әсіресе орта буында тәртібі алаңдататын оқушылардың көбірек кездесетіні байқаймыз. Мұның себебі неде?

 Педагог ғалымдар зерттеу барысында , жүз  қиын баланың 15-інде –не шешесі, не әкесі маскүнем, ал 10 баланың –9 –н үйде қатты ұрып-соғып, адамдық намысына тиген. Балалардың еңбек колониясының бірін тексергенде 200 баланың –101-інің

әкесіз , 3-уі шешесіз, ал 5-уі әке-шешесі бірдей жоқ күйде тәрбиеленген. Бұдан байқайтынымыз әке-шешесінің бірінің жоқтығы бала тәрбиесіне кері әсер етеді екен.
Сонымен тәрбиесі қиын балалардың шығу себебіне үңілсек:

-бұған қоғамдық жағдай мен өмірдің тұрмыс жағдайы себепші болады;

-балалардың мінез-құлқындағы жағымсыз ерекшеліктері мен психикасының өзгеше қалыптасуынан немесе қалыпты нормадан ауытқуынан ;

-педагогикалық тәрбиенің дұрыс болмауы . 

    Бала тәрбиесі себеп-сылтау іздеуге төзбейді. Оны жүргізу үшін педагогикалық ұжымның кәсіптік бірлігі, ата-аналардың сапалы көзқарастары және осы ұстанымға негізделген мектеп пен отбасы арасындағы тығыз байланысқан одақтың нәтижелі жұмысы қажет. Мектеп қабырғасындағы эпизодтық төбелес, ұрлық, мұғалім мен оқушы арасындағы жанжал т.б. барлығы мектеп өміріндегі бұзақылық қалып. Бұзақылық сипат оқушылардың қараусыз қалушылығының педагогикалық мінез-құлқын бейнелейді.

     Негізінен, барлық мәселе ата-аналар тарапынан баланың бос уақытының орнықты пайдаланбаудан, тұрмыстың нашарлығы мен отбасындағы қақтығыстардан бастау алады. Ата-ананың жылуынан, сүйіспеншілігінен, ыстық ықыласынан айырылған балалар көшесінің қағидасымен өмір сүруге бейімделеді. Қылмыстық жолға түседі. 

        «Егер бала бұзақы бола бастаса, онда бұған бала кінәлі емес, педагогикалық әдістер кінәлі» деген А.Макаренконың пікірін қайта қарауға тура келеді.Пайдасыз әдістердің зиянды салдарын түзеу үшін жан-жақты ойластырылған , ғылыми негізделген психологиялық-педогогикалық жүйе болуы керек.  Ол үшін:
-әрбір қиын баланың дербес өзгешелігін ескеріп берілген тәрбиенің тигізген ықпалын, яғни оқушылардың қайта тәрбиеленуге деген ниетінің  оянуын бүкіл педагогтар ұжымы болып қадағалап отыру;
-сынып  және жалпы мектептің тәрбие беру қуатын күшейту;

-тәрбие беру мақсатын іске асыру барысында педагогтар арасында ауызбірлік пен ынтымақтастық және әрекет, талап бірлігінің қажеттігі. Қиын баланы тәрбиелегенде ұстаздар арасындағы бірлік үлкен нәтиже береді.

   Сондықтан да бүгін біз МБАИ-ның ұсынған үлгі жоспары бойынша белгілі бір сыныптар үстінде пікір алмассақ деген едік.

-Сынып ұжымын зерттеу. Бұл бағытта 2007-2008 оқу жылындағы  45 сынып комплектісінен оқу-тәрбие үрдісінде тәрбиесі ауыр  сыныптар деп 7г,8а, 8г,9г,11б сыныптары екені белгілі. Сондықтан да осы сыныптардың жетекшілерімен біргелікте  бізді ойландырып жүрген қиын балалар тәрбиесі жөнінде ой толғап, нақты бір шешімдер шығарсақ деген ойдамыз.

1-сұрақ: 8а сынып жетекшісі Назгүл Сансызбайқызына. 
-Жеке қиын баланы танып, білудегі сіздің іс-әрекетіңіз неден басталды? Олармен жұмыс атқарғанда қандай қиындықтар кездесті? 
-Рахмет.

 Келесі сұрақты 9г сыныбының жетекшісі Айман Қабдешқызына бергім келіп отыр.

-9г сыныбында тәрбиесі ауыр оқушылар бірнешеу. Олармен тәрбие жұмысын жүргізу барысында қоғамдық жетекшілер тарапынан қандай көмектер болды? Пед.ұжымнан қандай көмек күтесіз?

-Рахмет.

-Келесі  сөзді Аменов Сайлау Уахитұлына беріп, қоғамдық жетекші ретінде өзіңізге бекітілген қиын балаға қандай педагогикалық мінездеме берер едіңіз? Неліктен ол оқушының қиын бала қатарына қосылып отыр ? деген сұрақтар айналасында ой қозғауыңызды өтінемін.
-Рахмет.

Келесі ұлағатты ұстаздарымыздың бірі, 8б сынып жетекшісі Бикен Құдайбергенқызы

на беріп, тәрбиесі ауыр балалар кімдер? Педагогикалық тәжірибеңізде сондай оқушылар болды ма? Олармен тәрбие жұмысының қандай түрін қолданған дұрыс деп ойлайсыз?-деген сұрақтар айналасында өз пікіріңізді айтсаңыз деп сөз кезегін берсем деймін.

-Рахмет.

-«Тәрбие басы тал бесік»- деп дана халқымыз тегін айтпаған. Олай болса бала тәрбиесінде ата-ананың орны ерекше екендігі даусыз.Бүгінгі біздің есеп бойынша 1-4 сыныптарда тәртібі алаңдататын 4 оқушы бар екендігі белгілі.Осы оқушылардың ата-аналарымен нендей жұмыстар жүргізу қажет? Сіздің ақыл –кеңесіңіз?-деп сөз кезегін Еркін Төкенқызына берсек.

-7б сынып жетекшісі Айжан Жеңісқызына «Сыныбыңыз осы оқу жылында «Ең белсенді сынып -2008» І қалалық сайысына қатысып ІІІ орынды иеленді.Осы 8 айға созылған сайыс нәтижесінде сынып оқушылары тәрбиесінде қандай жақсы және 

кері өзгерістер болды?-деген сұрақ қойып, ой бөлісуін өтінемін.

-Қиын баланы қайта тәрбиелеуді қалай жоспарлауға болады? 

-Ұжымдық, топтық, жеке тәрбиелеудің қандай түрлерін , әдістерін ұсынар едіңіз?Жеке баланың мінез-құлқындағы жағымды, мәнді сипаттарды сұрыптау, оларды дамыту дегенді қалай түсінесіз? –деген сұрақтар айналасында ой-пікірлеріңізді айтсаңыздар.
Ұсыныс , шешім:
1.Қиын балаларды қайта тәрбиелеудегі педагог жұмысының үлгі кестесін сынып жетекшілердің ӘБ-нде қарап, кесте бойынша сынып жетекшілердің жұмысын ұйымдастыру. Жауапты: ӘБ жетекшілері.

2.Құқықтық тәрбие бағытындағы үйірмелер мен саяси сабақтар ұйымдастыру.

Жауапты: Педагог -ұйымдастырушы: Жолдасбекова А.Қ., Тарих пәнінің мұғалімдері:Кузембаев А.С., Каппаева Ш.А.

3.Мектепте оқушылардың бос уақытын дұрыс ұйымдастыруды мақсат еткен «Жасөспірімдер» клубын құру.
Жауапты: ДТЖО СеримбаеваД.Т., АӘД мұғалімі 
Сыздыков А.С.  

4.Мектепте қиын балалармен тәрбие жұмыстарын  жақсарту бағытында «Ақсақалдар алқасын» ұйымдастыру.

Жауапты:Байдолда Марат., Молдагельдинов Н.Қ., Арғынбай С. Ибраев Д.Ы. және ата-аналар .

5. Мектепте қыздар тәрбиесінде ақыл –кеңесші ретінде «Ақ әжелер» клубын ұйымдастыру. Жауапты : Кузембай Е.Т.,

Еңсебаева Қ.С., Баяшова С.О., Жантілеуова Б.Қ., Байболова Ж.Х. және ата-аналар.

6.Ата-аналармен байланысты нығайту мақсатында «Ата-аналар мектебін» ұйымдастыру. Жауапты ДТЖО Шулбаева Қ.Б., ӘБ жетекшілері.

